
Ներածություն 

Մաթեմատիկական կրթության արդիականացման կարևոր ասպեկտներից 

մեկը ստոխաստիկ տարրերի ներմուծումն է դպրոցական ծրագիր: Դա 

պայմանավորված է ժամանակի պահանջով, մեր կյանքում հանդիպող մեծ թվով 

հավանակային իրավիճակներով, ընտրության խնդրով, հաջողության հասնելու 

հնարավորությունների գնահատումով, սովորողների հետաքրքրասիրություններով և 

այլն: 

  Մեզ շրջապատող երևույթները լինում են դետերմինացված, որոնց 

արդյունքները կարելի է միանշանակ կանխատեսել, և պատահական, որոնց 

արդյունքները նախապես չենք կարող կանխատեսել, բայց պետք է կարողանանք տալ 

որակական և քանակական գնահատական բոլոր հնարավոր եղանակների 

վերաբերյալ: Ի տարբերություն պատահական երևույթների, դետերմինացված 

երևույթները կարող են բացահատել մեզ շրջապատող աշխարհը միայն մի կողմից: 

Մարդկային բազմաբնույթ գործունեությունը ցույց է տալիս, որ ստոխաստիկ 

երևույթները ավելի շատ են հանդիպում, քան դետերմինացվածները: 

  Ժամանակակից մաթեմատիկական կրթության էվոլուցիան հանգեցրեց նրան, 

որ դպրոցական ուսումնական ծրագիր ներառվի մաթեմատիկայի մի նոր բաժին, 

որտեղ ցույց է տրվում հավանակային – ստատիստիկական հիմունքների կապը 

առօրյա կյանքում երևույթների վերլուծության հետ: Նյութի ուսումնասիրության 

պատճառներից մեկը տեղեկատվության մեծ հոսքն է, որը սովորողները ոչ միայն պետք 

է հաջողությամբ ընկալեն, այլ կարողանան մեկնաբանել, վերլուծել, արտահայտել 

սեփական կարծիքները:  

Հետազոտական աշխատանքի օբյեկտը ստոխաստիկան է: Որպես 

հետազոտության առարկա մենք ընտրել ենք ստոխատիկական գիտելիքներն ու 

կարողությունները:: 

Այս աշխատանքի նպատակն է խորությամբ ուսումնասիրել ստոխաստիկական 

ինտուիցիայի ձևավորումը և զարգացումը մաթեմատիկայի դասերին: Այս նպատակին 

հասնելու համար անհրաժեշտ է լուծել հետևյալ խնդիրները. 

 Ուսումնասիրել հետազոտության թեմայի վերաբերյալ գրականությունը 

 Ընդլայնել, ամփոփել, ընդհանրացնել գիտելիքները ստոխաստիկայի 

դիսցիպլիններից 

 Դիտարկել ստոխաստիկայի տարրեր պարունակող խնդիրներ և վարժություններ: 

Ստոխաստիկայի տարրերի մատուցման, խնդիրների լուծման ժամանակ շատ 

կարևոր է բոլորին ակնհայտ դարձնել դրանց կիրառական նշանակությունը:  

  Հետազոտական աշխատանքի խնդիրն է՝ 

Մաթեմատիկայի ուսուցման բովանդակության նորացումը, որը 

պայմանավորված է ժամանակի պահանջներով , կյանքում հավանականային 

իրավիճակների առկայությամբ, ընտրության խնդիրներով, հաջողության հասնելու 

հնարավորության աստիճանի գնահատմամբ, ինչպես նաև աշակերտների 

հետաքրքրություններով:  

  Նախագծի նպատակներն են՝ 

 Վերլուծել ստոխաստիկայի տարրերի ներմուծման հետ ի հայտ եկած բոլոր 

խնդիրները, ուսումնասիրել զարգացած երկրներում կիրառվող մաթեմատիկայի 

դպրոցական ծրագրերը: Վերջին տարիներին տեղի ունեցած դրական 

փոփոխությունները Հայաստանի դպրոցներում ստոխաստիկ տարրերի 

ուսումնասիրության հետ կապված: Ոսումնասիրել հանրակրթական դպրոցի 

յուրաքանչյուր աստիճանում ստոխաստիկայի տարրերի ուսուցման հստակ 

ձևավորված նպատակները: 

 Աշխատանքի վերջում ցույց տալ թե ինչպես են ստոխաստիկական 

վարժությունների ու խնդիրների լուծման միջոցով զարգանում սովորողի միտքը, 

մշտապես որոնողական աշխատանքի մեջ պահում , ինչպես են տարբեր բնույթի 

խնդիրների լուծման եղանակները կիրառում նաև կյանքում հանդիպող 

նմանատիպ իրավիճակների քննարկման և դրանց արդյունքների ճիշտ 

գնահատման համար:  

Գլուխ 1. Ստոխաստիկան դպրոցում 

Ավանդաբար ստոխաստիկա եզրույթի մեջ են միավորում մաթեմատիկայի այն 

բաժինները, որոնք ուսումնասիրում են պատահական երևույթները՝ 

հավանականությունների տեսությունը և մաթեմատիկական վիճակագրությունը, 

պատահական գործընթացների տեսությունը և այլն: Հայրենական և օտարերկրյա 

դպրոցներում ստոխաստիկան ներառվում է, հիմնականում , միացոթյունների 

տեսությամբ, հավանականությունների տեսությամբ և վիճակագրությամբ: 

Ստոխաստիկական գիտելիքները և կարողությունները անհրաժեշտ են բոլոր 

մարդկանց: Դրանք օգնում են ընկալել և վերլուծել վիճակագրական տվյալները, տալիս 

են հնարավորություն կատարել ենթադրություններ, ինչպես նաև որոշումներ 

կայացնել այնպիսի իրավիճակներում, որոնք հանդիպում են առօրյա կյանքում: 

Ստոխաստիկական գիտելիքները և կարողությունները նպաստում են 

անձնավորության զարգացմանը, նրանց կոմունիկատիվ կարողությունների 

կատարելագործմանը, հասարակական իրավիճակներում կողմնորոշվելուն: 

Մաթեմատիկայի ուսուցման բովանդակության նորացման կարևորագույն 

գործոններից մեկը հանդիսանում է դպրոցական դասընթացի ծրագրում 

ստոխաստիկայի տարրերի ներառումը: Դա պայմանավորված է ժամանակի 

պահանջներով, կյանքում հավանակային իրավիճակների առկյությամբ, ընտրության 

խնդիրներով, հաջողության հասնելու հնարավորության աստիճանի գնահատմամաբ, 

ինչպես նաև աշակերտների հետաքրքրություններով և այլն: 

Մաթեմատիկայի դպրոցական դասընթացում ստոխաստիկայի տարրերի 

ներառումը հնարավորություն է տալիս երեխաներին ծանոթացնել իրական աշխարհի 

պատահական երևույթներին, փոքր տարիքից նրանց մեջ ձևավորել կարողություն 

համակարգել և կուտակել իրական աշխարհում տեղի ունեցող երևույթները, որոնք մեծ 

մասամբ ունեն ստոխաստիկական բնույթ: 

Այս ուղղությամբ ամենագլխավոր առանձնահատկությունը էմպիրիկության և 

դատողությունների բավական մեծ պաշարի առկայությունն է: Քիչ են բանաձևերը, 

ֆորմալ սահմանումները, տրվում են հնարավորություն երեխաների մշակույթային 

գործունեությունն ապահովելու և երեխաների կողմից այն իրականացնելու համար: 

Այս ուղղությունը պահանջում է իրեն բնորոշ ուսուցման ձևեր ու եղանակներ, որոնք 

համապատասխանում են երեխաների տարիքային առանձնահատկություններին և 

հետաքրքրություններին՝ դիդակտիվ խաղեր, գիտափորձեր և այլն: 

Դպրոցական դասընթացում հավանակային-վիճակագրական ուղղության 

ներառումը, որն ուղղված է աշակերտների ծանոթացմանը իրական աշխարհի 

բազմաթիվ երևույթների հավանակային բնության հետ, նպաստում է մշակույթային 

պոտենցիալի ուժեղացմանը, նոր, հիմնավորված միջառարկայական կապերի 

առաջացմանը, մաթեմատիկական դպրոցական դասընթացի հումանիտարացմանը: 

  Դպրոցական դասընթացում ստոխաստիկական թեմայի ներառման ժամանակ 

անհրաժեշտ է հաշվի առնել առաջարկվող թեմաների ընդհանուր կրթական 

նշանակությունը և աշխարհայացքային պոտենցիալը: Շատ կարևոր է ճիշտ գնահատել 

այն, թե ինչպիսի գիտելիքներ են անհրաժեշտ ժամանակակից մարդուն առօրյա 

կյանքում և իրականության մեջ, թե նրանցից ինչն է անհրաժեշտ աշակերտին այլ 

դպրոցական առարկաներ ուսումնասիրելու համար, ինչ ներդրում կարող են ունենալ 

այդ գիտելիքներն աշակերտի ինտելեկտի բազմակողմանի զարգացման համար:  

  Ստոխաստիկական գիտելիքներ մարդու կյանքում և նրա առօրյա 

գործունեության մեջ ունեն ավելի մեծ նշանակություն, քան հաշվողական 

կարողությունները և երկրաչափական պատկերացումները: Ելնելով շրջապատող 

միջավայրում տեղի ունեցող պատահական երևույթների նկատմամբ երիտասարդների 

ադապտացիան հեշտացնելու անհրաժեշտությունից, որոնց նրանք կբախվեն հասուն 

տարիքում, դեռ դպրոցում աշակերտների մոտ պետք է ձևավորել. 

 ոչ մեծ թվով էլեմենտներից բաղկացած բազմությունից բոլոր հնարավոր 

կոմբինացիաների ընտրության, առանձնացման, կազմման կարողություններ, 

 իրական երևույթների՞պատահականության չափ՞-ի զգացողություն, 

 պատկերացում այն մասին , ինչպես գտնել պատահույթի հավանականությունը, 

որն ունի ակնահայտ և հավասարահնարավոր ելքեր ՞հավանականության 

դասական տեսության համաձայն՞ 

 պատկերացում այն մասին, թե ինչպիսի բնության, տեխնիկական, 

արդյունաբերական երևույթներ ունեն նորմալ բաշխում, 

 պատկերացում պատահական մեծությունների քանակական հարաբերությունների 

արժեքների մասին՝ դրանց նորմալ բաշխման դեպքում:  

Հանրակրթական դպրոցի յուրաքանչյուր աստիճանում ստոխաստիկայի տարրերի 

ուսուցումն ունի հստակ ձևավորված նպատակներ: 

 ՀՀ հանրակրթական դպրոցում վիճակագրական հասկացություններ և սարքեր 

ներմուծելու նպատակն է կարգավորել տվյալների մասին աշակերտների 

կռահողական պատկերացումները, զարգացնել տվյալները որպես կառուցվածք 

ձևավորելու ենթադրական-վիճակագրական եղանակները կիրառելու և 

կռահողության կարողությունը: 

Տարրական: Այս աստիճանում ուղղության ուսուցման նպատակն է 

աշակերտներին ծանոթացնել հաշվառման վիճակագրության տարրերին՝ 

յուրահատուկ (որակական) և դիսկրետ քանակական տվյալներ ժողովելու, 

կարգավորելու, ներկայացնելու և մեկնաբանելու միջոցներին: 

Բազային: Այս աստիճանի ուսուցման նպատակն է աշակերտներին սովորեցնել 

հաշվառման վիճակագրության հիմնական հասկացությունները և մեթոդները, 

որպեսզի դրանց միջոցով կողմնորոշվեն տվյալների յուրահատկությունների մեջ և 

դրանց վրա հիմնվելով, կարողանան ենթադրություն անել: Բացի դրանից, ուսուցման 

նպատակն է աշակերտներին ծանոթացնել հավանականության տեսության 

հիմունքները, և, որ նրանք գիտակցեն դետերմինիստական և պատահականություն 

պարունակող իրավիճակների տարբերությունը: 

Միջնակարգ: Այս աստիճանում ուղղության ուսուցման նպատակն է 

աշակերտների մեջ համակարգված պատկերացումներ ստեղծել հավանականության 

տեսության և վիճակագրության մասին, որ նրանք գնահատեն եզրահանգումները 

անսահմանություն պարունակող իրավիճակում, ճանաչեն պատահականության դերը 

այս կամ այն նախաձեռնության դեպքում և որոշումներ կայացնելիս կատարեն դրա 

քանակական գնահատում:  

Ստոխաստիկայի տարրերի ուսուցումն ունի իր առանձնահատկությունները 

հայկական, ռուսական և օտարերկրյա այլ դպրոցներում: Առավելապես նկատվում են 

բավական մեծ տարբերություններ հանրակրթական դպրոցի տարբեր 

աստիճաններում ստոխաստիկայի ուսուցման բովանդակության մեջ:  

Գլուխ 2․ Ստոխաստիկ տարրերի ուսումնասիրումը դպրոցում 

Ստոխաստիկայի տարրերի ներմուծման հետ ի հայտ են գալիս մի շարք 

խնդիրներ, որոնցից մեկը կապված է ուսուցիչների հետ: Վերջիններս ոչ միայն պետք է 

տիրապետեն հավանականության տեսության, մաթեմատիկական վիճակագրության, 

միացությունների տեսության տարրերին, որոնք կազմում են ստոխաստիկայի երեք 

դիսցիպլինները, այլև կարողանան դրանք հաջողությամբ կիրառել ուսուցման 

գործընթացում: Ուսուցիչների համար ստոխաստիկ տարրերի ներմուծումը ինչ-որ 

տեղ անցանկալի է, չնայած ստոխաստիկ խնդիրները ունեն մեծ մտավոր և կրթական 

ներուժ:  

Կարևոր խնդիրներից է այն, որ դպրոցական դասագրքերը ծանրաբեռնվում են, 

և նոր նյութ ավելացնելը բերում է էական մեթոդական դժվարությունների: 

Ստոխաստիկ տարրերի ուսումնասիրության նկատմամբ վախը 

պայմանավորված է նաև նրանով, որ այս տարրերը իրենց բովանդակությամբ, 

ուսուցման մեթոդիկայով տարբերվում են մաթեմատիկայի ավանդական դպրոցական 

նյութից: Բայց այս ամենը չի նշանակում , որ ստոխաստիկ տարրերը պետք է դիտել 

մնացած բաժիններից անկախ, կտրված:  

Չի կարելի անտեսել այն փաստը , որ զարգացած շատ երկրներում արդեն 

տասնյակ տարիներ է, ինչ մաթեմատիկայի դպրոցական ծրագրերում ուսումնասիրում 

են հավանականությունների տեսության, մաթեմատիկական վիճակագրության և 

միացությունների տեսության տարրեր: Ճիշտ է, վերջին տարիներին տեղի են ունեցել 

դրական փոփոխություններ դպրոցներում ստոխաստիկ տարրերի 

ուսումնասիրության հետ կապված, բայց չպետք է մտածել, որ բոլոր դժվարությունները 

հաղթահարված են: 

Ստոխաստիկ տարրերի ուսումնասիրումը դպրոցում պետք է սկսել կրտսեր 

դպրոցից սկսած: Այստեղ աշակերտներին պետք է սովորեցնել հավաքել, մշակել 

տվյալներ, կազմել , կարդալ աղյուսակներ, դիագրամաներ, գրաֆիկներ, անցկացնել 

պարզ վիճակագրական հետազոտություններ: Միջին դպրոցում սովորողները 

հիմնականում 10-12 տարեկան են լինում: Հենց այս տարիքում է կատարվում նրանց 

ինտելեկտուալ կարողությունների զարգացումը, տեղի է ունենում մտածողության աճ, 

ստեղծագործական մտածողության զարգացումը և այլն, որոնք նպաստում են 

աշակերտների, տարբեր տիսակի ինֆորմացիաներ ընկալելու, վերլուծելու, սեփական 

կարծիքները ներկայացնելու և այլն, կարողությունների և հմտությոնների 

ձևավորմանն ու զարգացմանը: Այստեղ նպատակահարմար է աշակերտներին 

ծանոթացնել հավանականությունների տեսության հիմնական հասկացությունների, 

ոչ շատ բարդ խնդիրների հետ, սովորեցնել ստեղծել մոդելներ, դրանք 

համապատասխանեցնել իրականության հետ: Ավագ դպրոցում աշակերտները պետք 

ամփոփեն, ընդհանրացնեն իրենց գիտելիքները ստոխաստիկայի դիսցիպլիններից:  

Հայաստանում, մաթմատիկայի դասգրքերում ստոխաստիկայի տարրերը 

որոշակի չափով միշտ էլ առկա են եղել, բայց դրանց ուսումնասիրումը  պարտադիր 

չէր: Այսօր մեր դպրոցների մաթեմատիկայի դասագրքերում ստոխաստիկ տարրերը 

ներմուծված են հետևյալ մակարդակով:  

  Կրտսեր դպրոցի մաթեմատիկայի [1] դասագրքում հանդիպում ենք 

վիճակագրության, միացությունների տեսության պարզագույն խնդիրներ: 

6-րդ դասարանի մաթեմատիկայի դասագրքում ցույց են տրվում , թե ինչպես 

կազմել դիագրամներ, որ դեպքում ինչպիսի դիագրամից է նպատակահարմար օգտվել: 

Ներմուծված են պատահույթ, հավասարահնարավոր պատահույթ, նպաստող, 

հնարավոր ելքեր հասկացությունները, տրվում է պատահույթի հավանականության 

դասական սահմանումը: Միջին դպրոցի [2] դասագրքում ստոխատիկ տարրերին 

հատկացված է առանձին նյութ և բազմաթիվ խնդիրներ, [2]-ում տեսական նյութը 

բացակայում է: Ավագ դպրոցի [4] դասագրքի երրորդ գլուխը նվիրված է 

վիճակագրության, միացությունների տեսության և հավանականությունների 

տեսության տարրերին: Դասագրքում տեղ գտած ստեխաստիկ խնդիրները իրենց 

բնույթով որոշակիորեն տարբերվում են միմյանցից:  

Դպրոցներում ստոխաստիկ տարրերի ուսումնասիրումը առաջին հերթին 

նպատակ ունի զարգացնելու հավանականային-վիճակագրական , ստեղծագործական 

մտածողություն, ցանկացած իրավիճակում ճիշտ կողմնորոշվելու կարողություն, և 

աշակերտի գիտակցությանը հասցնել այն փաստը, որ բնության շատ օրենքների 

հիմքում ընկած է հավանականությունը: 

Ստոխաստիկ տարրերի մատուցման, խնդիրների լուծման ժամանակ շատ 

կարևոր է աշակերտներին ակնահայտ դարձնել կիրառական նշանակությունը: 

Ներկայացնենք այդպիսի մի քանի հետաքրքիր խնդիրներ: 

Խնդիր: ինչպես կարող ենք որոշել, թե քանի ձուկ կա լճակում: 

Որպեսզի որոշենք, թե քանի ձուկ կա լճակում, գործում ենք հետևյալ կերպ: 

Ենթադրենք ցանցում բռնել ենք 200 ձուկ: Ձկներին պիտակավորում ենք և հետ գցում 

լիճ: Որոշ ժամանակ անց նորից ենք բռնում 200 ձուկ, որոնցից միայն չորսն են 

պիտակավորված: Քանի որ յուրաքանչյուր 200 ձկից չորսը պիտակավորված են, ապա 

200 պիտակավորված ձուկ կունենանք 10000 ձկից:  

Խնդիր: Արամի գրպանում կա 10 մետաղադրամ, 120 դրամ ընդհանուր 

արժողությամբ: Նույն արժողությամբ նույնքան մետաղադրամ կա նաև ընկերոջ 

գրպանում, որի հետ Արամը զբոսնում է: Հանկարծ նրանցից մեկի գրպանից ընկնում է 

մեկ մետաղադրամ: Որքան է հավանականությունը, որ ընկած մետաղադրամը 10 

դրամանոց է:  

Քանի որ նրանցից յուրաքանչյուրի մոտ էլ կա 10 մետաղադրամ, 120 դրամ 

ընդհանուր արժողությամբ, ուրեմն կարող ենք ասել, որ Արամի և իր ընկերոջ 

գրպանում կա 8 հատ 10 դրամանոց և 2 հատ 20 դրամանոց մետաղադրամ: Այսպիսով 

10 դրամանոց ընկնելու հավանականությունը կլինի 8/10: 

Խնդիր: Մի հեռուստաշոույի ժամանակ մասնակիցներից մեկին հաղորդավարը 

առաջարկում է մրցանակ շահելու հետևյալ եղանակը: Բերում ենք երեք տուփեր, 

որոնցից մեկում մրցանակն է, իսկ մյուս երկուսը դատարկ են: Մասնակիցը պետք է 

ընտրի տուփերից մեկը: Դրանից հետո հաղորդավարը, որը գիտի որտեղ է գտնվում 

մրցանակը, բացում է դատարկ տուփերից մեկը և ցույց է տալիս, որ այն դատարկ է: 

Մասնակիցը հնարավորություն ունի կամ պահել իր ընտրությունը, կամ փոխել: Որ 

տարբերակն է ավելի արդյունավետ : 

Պետք է փոխել տուփը: Քանի որ, եթե մասնակիցը տուփը չփոխի , ապա շահելու 

հավանականությունը 1/3 է, իսկ հակառակ դեպքում ՝ 2/3: 

Գլուխ 3․ Ստոխաստիկայի տարրեր պարունակող խնդիրներ ու 

վարժություններ 

Ստոխաստիկայի տարրեր պարունակող խնդիրներն ու վարժությունները մեծ 

կիրառական նշանակաություն ունեն և առաջին հերթին արտահայտում են 

ստոխաստիկայի և իրականության , մարդու կյանքի ամենատարբեր ոլորտների միջև 

առկա կապը: Ստոխաստիկական վարժությունների լուծման ընթացքում 

աշակերտները գիտակցում են ստոխաստիկայի ուսուցման, դրա ուսումնասիրման 

անհրաժեշտությունը դպրոցական դասընթացում, ավելի լավ են պատկերացնում 

մաթեմատիկայի և իրական աշխարհի կապը: Ստոխաստիկական վարժությունների և 

խնդիրների լուծման միջոցով զարգացնում են իրենց միտքը, մշտապես որոնողական 

ակտիվ աշխատանքի մեջ են գտնվում, ձեռք են բերում որոշակի կարողություններ և 

հմտություններ, ինչպես նաև տարբեր բնույթի խնդիրների լուծման եղանակները 

կիրառում են նաև կյանքում հանդիպող նմանատիպ քննարկման և դրանց 

արդյունքների ճիշտ գնահատման համար:  

1.  Պարկում կա 3 կարմիր և 3 կանաչ գնդակ: եթե նապաստակները հանեն երկու 

գնդակ, ապա հնարավոր՞ է , որ պարկում կարմիր գնդակ չմնա: 

2. Պարկում կա 3 կարմիր և 3 դեղին գնդակ: Եթե նապաստակները հանեն 4 գնդակ, 

ապա հնարավոր՞ է , որ պարկում կարմիր գնդակ չմնա: 

3. Պարկում կա 3 կարմիր և 3 սև գնդակ: Ամենաքիչը քանի՞ գնդակ պետք է հանել 

պարկից, որպեսզի ունենանք տարբեր գույնի գնդակներ:  

1.  Զուգահեռ ուղիներից մեկի վրա նշված է 5, իսկ մյուսի վրա՝ 4 կետ: Քանի 

եռանկյուն գոյություն ունի , որոնցից յուրաքանչյուրի երեք գագաթները նշված 

կետերից են:  

Եռանկյան գագաթներից մեկը պետք է գտնվի զուգահեռ ուղիղներից մեկի վրա, 

իսկ մյուս երկու գագաթները ՝ երկրորդ ուղղի վրա: Այդ ուղիղներից առաջինի 

վրա նշված 5 կետերից մեկ կետ կարելի է ընտրել 5 եղանակով, իսկ մյուսի վրա 

նշված 4 կետերից երկոսը C եղանակով: Երկրորդ ողղի վրա նշված 4 կետերից 

մեկը կարելի է ընտրել 4 եղանակով, իսկ առաջինի վրա նշված 5 կետերից 

երկուսը C եղանակով: Հետևաբար այդպիսի եռանկյունների քանակը ՝ 

5 * 𝐶4
2 + 4 * 𝐶5

2 = 70 

Պատասխան՝ 70 

 

2.  Գտնել բազմության տարրերի քանակը, եթե նրա ենթաբազմությունների թիվը 

մեծ է 60-ից և փոքր ՝ 90-ից:  

Բազմության տարրերի քանակը նշանակենք n-ով: Այդ դեպքում նրա 

ենթաբազմությունների քանակն է՝ 2: Համաձայն Խնդրի պայմանի կունենաք 60 

≤ 2𝑛 ≤90 կրկնակի անհավասարություն, որոնցից գտնում ենք՝ n=6:     

     Պատասխան՝6 

 

3.  Գտնել 5-ի բաժանվող բոլոր այն քառանիշ թվերի քանակը, որոնք չեն 

պարունակում 2,3,4 թվանշաններից ոչ մեկը: 

Նշանակենք ՝ A = {1; 5; 6; 7; 8; 9}, B = {0; 5}, C = {0; 1; 5; 6; 7; 8; 9}: Առաջին թվանշանը 

կարող ենք ընտրել A բազմությունից՝ վեց եղանակով, երկրորդ և երրորդ 

թվանշանները՝ C -ից՝ յոթական եղանակներով, իսկ վերջին թվանշանը B-ից՝ 

երկու եղանակով: Ուստի ընդամենը կստացվի 6 * 7 * 7 * 2 = 588 թիվ: 

   Պատասխան՝ 588 

 

4.  Քանի՞ եղանակով կարելի է շախմատի դաշտի հորիզոնական շերտի 8 

վանդակներում կողք կողքի դասավորել արքա և թագուհի խաղաքարերը: 

Արքա և թագուհի խաղաքարերը պայմանականորեն համարենք մեկ խաղաքար՝ 

“աթ” կամ “թա”, որոնք դրվում են հորիզոնական շերտի երկու վանդակում: “Աթ”-

ն կամ “Թա”-ն 8 վանդակներում կարելի է դասավորել յոթական եղանակով: 

Ընդամենը կստացվի 2 * 7 = 14 եղանակ: 

Պատասխան՝ 14 

5.  Հարթության վրա զույգ առ զույգ հատվող 12 ուղղություններից ոչ մի երեքը չեն 

անցնում միևնույն կետով: Ընդամենը քան՞ այդպիսի հատման կետ կա: 

Քանի որ 12 ուղիղներից յուրաքանչյուրը պետք է հատի մնացած 11 ուղիղները, 

իսկ յուրաքանչյուր հատման կետով պետք է անցնի երկու ուղիղ, հետևաբար 

հատման կետերի քանակն է՝  

𝐶12
2  = 

12∗11

1∗2
 = 66 

Պատասխան` 66 

6.  4-ի բաժանվող քանի՞ եռանիշ թիվ կարելի է կազմել 2,3,4,8, թվանշաններով: 

4-ի բաժանվում են եռանիշ թվերը, որոնց վերջին երկու թվանշանները 0 են, կամ 

վերջին երկու թվանշաններից կազմված թիվը բաժանվում է 4-ի: 

A={2; 3; 4; 8}, B={24; 28; 32; 44; 48; 84; 88} 

B-ն A բազմության թվանշաններով կազմված 4-ի բաժանվող երկնիշ թվերի 

բազմությունն է: Քանի որ A բազմությունն ունի 4 տարր, իսկ B բազմությունը 7 

տարր, հետևաբար որոնելի թվերի անակն է՝  

 

n(A) * n(B) = 4 * 7 = 28 

Եզրակացություն 

Մաթեմատիկայի ուսուցման բովանդակության նորացման կարևորագույն 

գործոններից մեկը հանդիսանում է դպրոցական դասընթացի ծրագրում 

ստոխաստիկայի տարրերի ներառումը: Դա պայմանավորված ժամանակի 

պահանջներով , կյանքում հավանականային իրավիճակների առկայությամբ, 

ընտրության խնդիրներով , հաջողության հասնելու հնարավորության աստիճանի 

գնահատմամբ, ինչպես նաև աշակերտների հետաքրքրություններով: 

Դպրոցական դասընթացում ստոխաստիկական թեմայի ներառման ժամանակ 

անհրաժեշտ է հաշվի առնել առաջարկվող թեմաների ընդհանուր կրթական 

նշանակությունը և աշխարհայացքային պոտենցիալը: Շատ կարևոր է ճիշտ գնահատել 

այն, թե ինչպիսի գիտելիքներ են անհրաժեշտ ժամանակակից մարդուն առօրյա 

կյանքում: 

Ստոխաստիկական գիտելիքները մարդու կյանքում ու նրա առօրյա 

գործունեության մեջ ունեն ավելի մեծ նշանակություն քան հաշվողական 

կարողությունները և երկրաչափական պատկերացումները: 

Ելնելով ստոխաստիկայի կարևորությունից անհրաժեշտ է ուսումնասիրել 

ստոխաստիկայի ինտուիցիայի ձևավորումը և զարգացումը մաթեմատիկայի 

դասերին: 

Այս աշխատանքում մենք ուսումնասիրեցինք ստոխաստիկայի տարրերի 

ներմուծման հետ ի  հայտ եկած մի շարք խնդիրներ կապված ուսուցիչների, 

դասագրքերի, մեթոդիկայի հետ: Հայաստանում մաթեմատիկայի դասագրքերում 

ստոխաստիկայի տարրերը որոշակի չափով միշտ էլ առկա են եղել, բայց դրանց 

ուսումնասիրությունը պարտադիր չէր: Այս աշխատանքում մենք ներկայացրեցինք 

այսօրվա մեր դպրոցների մաթեմատիկայի դասագրքերում ստոխաստիկ տարրերի 

ներմուծման չափը ըստ մակարդակների կրտսեր , միջին և ավագ դպրոցներում : 

Վերջին գլխում մենք դիտարկեցինք մի քանի հետաքրքիր խնդիրներ և վարժություններ  

իրենց լուծումներով: 

Այսպիսով, մենք եկանք այն եզրակացության , որ այս թեման պետք է ավելի 

խորը ուսումնասիրվի դպրոցական ուսումնական ծրագրում, քանի որ այս թեմայի 

վերաբերյալ գիտելիքները կօգնեն սովորողին ընկալել և վերլուծել վիճակագրական 

տվյալները, կատարել ենթադրություններ, ինչպես նաև որոշումներ կայացնել 

այնպիսի իրավիճակներում , որոնք հանդիպում են առօրյա կյանքում: 

Այսպիսով, կարծում եմ, որ մեր առջև դրված խնդիրները լուծված են, 

աշխատանքի նպատակը՝ իրագործված:  

